
 

  

 

ᑐᓴᒐᒃᓴᖅ 
ᒫᓐᓇ ᑐᓴᕐᑎᑦᑎᔾᔪᑕᐅᔪᖅ 
 
ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐱᔭᕇᖅᑐᑦ ᑲᔪᓯᑦᑎᐊᖅᖢᓂ ᑲᑐᔾᔨᓪᓗᑎᒃ ᐱᔭᕆᐅᖅᓴᓂᖓᑦ ᑲᓇᑕᒥ, ᓯᓚᕐᔪᐊᒥ 

ᐅᑭᐅᖅᑕᖅᑐᑦ ᐱᓇᓱᐊᖃᑎᒌᑦ  

 

ᓯᑎᐱᕆ 8, 2021    ᔭᓗᓇᐃ, ᓄᓇᑦᓯᐊᖅ  ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ  

ᐊᑦᑕᕐᓇᖅᑐᖅᑕᖃᖁᓇᒍᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐃᒪᖏᑦ ᐊᒻᒪᓗ ᑖᒃᑯᐊ ᐊᑐᖅᐸᒃᑐᑦ ᑕᒪᑐᒥᖓ ᖁᓪᓕᖅᐸᐅᑎᓐᓂᐊᖅᑐᑦ ᑲᓇᑕᒥ 

ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ. ᑕᐃᒪᓗ ᐅᒥᐊᖅᑐᖅᑐᑦ ᐅᓄᖅᑎᓪᓗᒋᑦ ᑕᒫᓂ ᐊᖏᔪᒻᒪᕆᐋᓗᖕᒥ ᐃᓄᐃᑦ ᓄᓇᖓᓂ, ᑕᐃᒪᓗ 

ᐊᒃᓱᕉᑕᐅᓕᕐᒪᑕ ᐱᒻᒪᕆᐅᔪᓂᒃ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐱᔨᑦᑎᕋᖃᑦᑕᕐᓗᑎᒃ, ᐃᓚᒋᔭᐅᓗᓂ ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ.    

ᐅᑯᐊ ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᒫᓐᓇ ᐱᓕᕆᔪᑦ ᑲᑐᔾᔨᓪᓗᑎᒃ ᕿᓂᖅᐸᒡᖢᑎᒃ ᐊᒻᒪᓗ ᐸᖅᓴᐃᕙᒡᖢᓯᒃ ᐱᓇᓱᐊᖃᑎᒋᓪᓗᒋᑦ 

ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᖅ ᐊᒻᒪᓗ ᑲᓇᑕᒥ ᐅᓇᓕᒃᓴᐃᑦ, ᐊᑐᖅᓯᑦᑎᐊᓚᐅᖅᑐᑦ ᓄᕙᒡᔪᐊᕐᓇᖅ-19 

ᐊᑐᖁᔭᐅᔪᓂᒃ, ᖃᓂᒋᔭᖓᓂ ᖃᐅᓱᐃᑦᑐᖅ, ᓄᓇᕗᑦ ᑕᐃᑲᓂ ᓯᑎᐱᕆ 6, 2021. 

ᐅᓇ ᐱᓕᕆᐊᖑᔪᖅ ᐃᓚᖃᖅᑐᖅ ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐅᒥᐊᕐᔪᐊᖓ ᐊᒧᑦᓯᓐ, ᐊᒻᒪᓗ ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ 

ᐱᓐᖏᖕᓇᖅᑐᓕᕆᔨᒃᑯᑦ ᑲᑐ ᕼᐄᓕ ᕿᓂᖅᑎᑦ ᓄᓇᒥᖕᓂ ᐊᓯᐅᖃᔪᓂᒃ ᐃᓄᖕᓂᒃ ᑕᕆᐅᕐᒥ, ᐊᑐᖅᓯᓲᑦ ᐱᓕᕆᔾᔪᓯᕐᓂᒃ ᐊᒻᒪᓗ 

ᑕᐃᒪᓐᓇᐃᓕᖓᔭᕆᐊᖃᖅᑐᓂᒃ. 

ᐅᑯᐊ ᑲᑐᔾᔨᓪᓗᑎᒃ ᐱᓕᕆᓂᖓ ᐊᔪᖏᑎᑦᑎᓚᐅᖅᑐᖅ ᐅᒥᐊᕐᔪᐊᓂ ᓴᓇᔨᓂᒃ ᑕᒪᐃᓐᓂ ᐱᓐᖏᖕᓇᖅᑐᓕᕆᔨᒃᑯᓂ ᐃᓕᑦᑎᖃᑎᒌᒡᖢᑎᒃ ᖃᓄᖅ 

ᐱᓕᕆᔾᔪᓯᕐᓂᒃ, ᐱᐅᓛᓂᒃ ᐱᓕᕆᔾᔪᓯᐅᓂᐊᖅᑐᓂᒃ, ᐊᒻᒪᓗ ᐊᑐᖅᓯᒪᔭᖏᓐᓂᒃ, ᐊᒻᒪᓗ ᓴᓇᖃᑎᒋᓗᒋᑦ ᐃᓚᒌᒍᓯᖏᑦ ᑲᓇᑕᐅᑉ ᐊᔾᔨᐅᓐᖏᑦᑐᖅ 

ᐅᑭᐅᖅᑕᖅᑐᖅ ᓯᓚᖓᓂ.  

ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐅᓇᑕᖅᑎᑦ ᑳᓪ ᓱᑦᔾ, ᑲᓇᑕᐅᑉ ᐅᒥᐊᕐᔪᐊᖏᑦ ᐱᓐᖏᖕᓇᖅᑐᓕᕆᔨᒃᑯᑦ 

ᑲᒥᓯᓇᖓ ᒥᐊᓕᐅ ᐱᓕᑦᑎᐄ, ᐊᒻᒪᓗ ᐃᑲᔪᖅᑎᖓ ᑲᒥᓯᓇ, ᐅᑭᐅᖅᑕᖅᑐᖅ ᓄᓇᖓᓂ ᓂᐅ ᐅ’ᐅᕈᐊᒃ ᐅᑯᐊ ᐃᑭᒪᓚᐅᖅᑐᑦ ᑲᒪᒋᓪᓗᒋᑦ 

ᑲᑐᔾᔨᓂᖅ ᐃᓕᓐᓂᐊᖃᑎᒌᑦ ᐊᒻᒪᓗ ᐅᖃᖃᑎᒌᒍᑎᒋᑲᓐᓂᖅᖢᒋᑦ ᐃᑲᔪᖃᑎᒌᖕᓂᖅᐳᑦ ᐃᓗᐊᓂ ᐅᑭᐅᖅᑕᖅᑐᖅ.  

ᐅᓇ ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᑲᑐ ᕼᐄᓕ ᐊᖏᓗᐊᓐᖏᑦᑐᖅ ᓯᑯᓯᐅᑎ, ᒫᓐᓇ ᐃᖏᕐᕋᕗᖅ ᓱᓪᓗᐊᓗᒃᑯᑦ 

ᐅᐊᓕᓂᕐᒥᑦ ᕿᑭᖅᑖᓗᖕᒧᑦ. ᐅᓇ ᐊᑕᐅᑦᑎᑰᖃᑎᖃᓚᐅᖅᑐᖅ ᑕᐅᕘᓈᖅᖢᑎᒃ ᑲᓇᑕᐅᑉ ᐱᓐᖏᖕᓇᖅᑐᓕᕆᔨᒃᑯᑦ ᐅᒥᐊᕐᔪᐊᖓᓪᓗ 

ᐊᕐᕌᒍᑕᒫᑦ ᐅᑭᐅᖅᑕᖅᑐᓕᐊᖅᓯᒪᕕᖓᒍᑦ, ᐊᔪᖏᑎᑦᑎᓚᐅᖅᑐᑦ ᒪᕐᕉᒃ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐸᕐᓇᐃᓪᓗᑎᒃ ᐊᒻᒪᓗ 

ᐱᓕᕆᐊᕆᓪᓗᒋᑦ ᑲᑐᑎᓂᐊᓚᐅᖅᑕᑎᒃ.  

ᑲᓇᑕᐅᑉ ᐱᓐᖏᖕᓇᖅᑐᓕᕆᔨᒃᑯᑦ ᐅᒥᐊᕐᔪᐊᖓ ᐅᑭᐅᖅᑕᖅᑐᒥ ᐱᓕᕆᕕᖓᓂ ᐊᐅᔭᒃᑯᑦ ᐊᑯᓂᐅᑎᒋᕙᒃᑐᖅ ᔫᓐ-ᒥᑦ ᓄᕕᐱᕆ-ᒧᑦ, ᑕᐃᒪᓗ 

ᓯᑯᓯᐅᑎᑦ ᐱᓕᕆᓂᐊᕐᒪᑕ ᐃᑲᔫᑎᒃᓴᓂᒃ ᐅᑭᐅᖅᑕᖅᑐᒥ ᓄᓇᓕᖕᓄᑦ ᐊᒻᒪᓗ ᐊᐅᓚᕙᒃᑕᑎᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ ᐊᖏᖅᓯᒪᔭᑎᒃ. 

ᐃᓚᒋᔭᐅᓪᓗᑎᒃ ᕿᓂᕐᓂᖅ ᐊᒻᒪᓗ ᐸᖅᓴᕐᓂᖅ, ᐅᒥᐊᖅᑐᖅᑐᓂᒃ ᐃᑲᔪᕐᓂᖅ, ᐊᒻᒪᓗ ᑕᕆᐅᕐᒥ ᖃᓄᐃᓕᖓᔪᖃᖅᑎᓪᓗᒋᑦ ᑭᐅᓯᓂᖅ. ᑲᓇᑕᐅᑉ 

ᐱᓐᖏᖕᓇᖅᑐᓕᕆᔨᒃᑯᑦ ᐅᒥᐊᕐᔪᐊᖓ ᓯᑯᓯᐅᑎᑦ ᐃᑲᔪᓚᐅᕐᒥᔪᑦ ᖃᐅᔨᓴᖅᑎᒻᒪᕆᖕᓂᒃ ᑭᒡᓕᓯᐅᕆᑎᓪᓗᒋᑦ, ᓲᕐᓗ ᑲᑐᔾᔨᓪᓗᑎᒃ ᓯᑯᒥᒃ 

ᖃᐅᓕᓴᖅᖢᑎᒃ ᐃᓕᑦᑎᓇᓱᒡᖢᑎᒃ, ᓯᓚᕐᔪᐊᒥ ᐃᑲᔪᖃᑎᒌᒡᖢᑎᒃ ᐊᕙᑖᓂᑦ ᑲᓇᑕ, ᔪᓇᐃᑎᑦ ᓯᑕᐃᑦᖦ, ᐊᒻᒪᓗ ᔭᐹᓐ ᐅᑯᐊ ᒥᐊᓂᕆᔪᑦ ᐃᒪᕕᖕᒥ 

ᖃᐅᔨᓴᖅᑐᑦ ᖃᓄᐃᓕᖓᓕᕐᒪᖔᑦ ᐅᑭᐅᖅᑕᖅᑐᒥ ᑕᒪᐅᓐᓇ ᐊᕐᕌᒍᑕᒫᑦ ᑕᕿᓕᒫᖅ-ᐊᑯᓂᐅᑎᒋᔪᒥᒃ, ᖃᐅᔨᓴᖅᑎᒻᒪᕇᑦ ᕿᓂᖅᑐᑦ ᐃᑭᒪᓪᓗᑎᒃ 

ᓯᑯᓯᐅᑎ ᑲᓇᑕ ᐅᒥᐊᕐᔪᐊᖓ ᓗᐃ ᐃᔅ. ᓯᑦ-ᓗᓛᓐᑦ.   ᑐᑭᓯᒋᐊᑲᓐᓂᕈᓐᓇᖅᑐᑎᑦ ᑕᒪᑐᒥᖓ, ᐅᓇ ᒪᑐᐃᕐᕕᒋᓗᒍ: 

https://www.canada.ca/en/canadian-coast-guard/news/2021/06/canadian-coast-guard-begins-2021-arctic-season.html  

https://www.canada.ca/en/canadian-coast-guard/news/2021/06/canadian-coast-guard-begins-2021-arctic-season.html

ᓂᓪᓕᐅᑕᐅᓂᖓ 

“ᑲᑎᖓᑦᑎᐊᓚᐅᖅᐳᒍᑦ ᐊᔾᔨᒌᒥᒃ ᐱᓕᕆᒐᑦᑕ ᑕᐃᑲᓂ ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ. ᐃᑲᔪᖃᑎᒌᒡᖢᑕ ᐃᒪᑦᑎᓐᓂ 

ᖃᐅᑕᒫᑦ ᐱᓕᕆᔭᕆᐊᖃᖅᑐᓂᒃ, ᐊᕐᕌᒍᑕᒫᑦ ᑲᑎᒪᕙᖕᒥᔪᒍᑦ, ᑕᐃᒪᖓᓂ ᖁᕕᐊᓇᖅᑐᖅ ᓴᓇᖃᑎᒋᓪᓗᒋᑦ ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ 

ᐱᓐᖏᖕᓇᖅᑐᓕᕆᔨᒃᑯᑦ ᓴᓇᖃᑎᒋᕙᒃᑕᕗᑦ. ᐸᕐᓇᐃᓂᖅ, ᑲᒪᒋᔭᖃᕐᓂᖅ, ᐊᒻᒪᓗ ᐱᓕᕆᐊᖑᓂᖓ ᑕᒪᓐᓇ ᑲᑐᔾᔨᔾᔪᑎᒋᔭᕗᑦ ᐊᖏᔪᒥᒃ 

ᐆᒃᑑᑎᑦᑎᐊᕙᐅᕗᖅ ᑲᑐᔾᔨᓗᑕ ᐊᐅᓚᑦᑎᔪᓐᓇᕋᑦᑕ, ᐊᒻᒪᓗ ᓂᕆᐅᓇᖅᐳᖅ ᓯᕗᓂᒃᓴᑦᑎᓐᓂ ᑲᑐᔾᔨᓗᑕ ᐱᔭᕆᐅᖅᓴᓛᕐᒥᔪᒍᑦ ᐊᕙᑖᓂᑦ 

ᑖᒃᑯᐊ ᒪᕐᕉᒃ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ.” 

ᒥᐊᓕᐅ ᐱᓕᑦᑎᐄ, ᑲᒥᓯᓇ, ᑲᓇᑕᐅᑉ ᐅᒥᐊᕐᔪᐊᖏᑦ ᐱᓐᖏᖕᓇᖅᑐᓕᕆᔨᒃᑯᑦ 

  

 “ᐅᓇ ᑲᑐᔾᔨᓂᖅ ᐅᑭᐅᖅᑕᖅᑐᒥ ᐱᔭᕆᐅᖅᓴᓪᓗᑕ ᐱᐅᔪᒻᒪᕆᐋᓗᖕᒥᒃ ᐊᑐᖅᓯᑎᑦᑎᓚᐅᖅᑕᖅ ᑕᒪᐃᓐᓂᒃ ᑕᐃᑲᓃᑦᑐᓂᒃ. ᐅᓇ ᑲᓇᑕᐅᑉ 

ᐅᑭᐅᖅᑕᖅᑐᐊ ᐊᖏᔪᒻᒪᕆᐋᓗᒃ ᐊᒻᒪᓗ ᐱᔭᕐᓂᓐᖏᑦᑐᒦᑎᑦᑎᔪᓐᓇᖅᑐᖅ ᓯᓚᖓ, ᐊᒻᒪᓗ ᑕᒪᐅᓇ ᑲᑐᔾᔨᓂᑦᑎᒍᑦ ᐱᔭᕆᐅᖅᓴᓪᓗᑕ 

ᐅᓇᑕᐅᑎᓂᒃ ᑖᒃᑯᐊᓗ ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐱᓇᓱᐊᖃᑎᒋᓪᓗᒋᑦ, ᑲᔪᓯᓂᐊᖅᑐᖅ 

ᓴᖕᖏᒃᑎᕙᑦᑎᐊᑎᐊᑐᐃᓐᓇᕐᓗᑎᒃ ᑲᑎᖓᔪᓐᓇᕐᓂᕗᑦ ᐊᒻᒪᓗ ᐊᑦᑕᕐᓇᖅᑐᖃᖅᑐᒦᑐᖃᓕᖁᓇᒍ ᐅᑭᐅᖅᑕᖅᑐᖅ ᐃᒪᖏᓐᓂ ᓇᓂᑐᐃᓐᓇᖅ 

ᐃᓄᐃᑦ ᓄᓇᖓᓂ. ᐊᔪᖏᑦᑎᐊᖅᐳᓯ ᖁᕕᐅᓱᒃᐳᒍᑦ ᑕᒪᑦᓯ ᐅᑯᐊ ᐃᓕᓐᓂᐊᕈᑕᐅᔪᒥᒃ ᐱᓕᕆᐊᖑᔪᒥᒃ ᑲᔪᓯᑎᐊᓚᐅᖅᑐᖅ.” 

ᓂᐅ ᐅ’ᐅᕈᐊᒃ, ᐃᑲᔪᖅᑎᖓ ᑲᒥᓯᓇ, ᑲᓇᑕᐅᑉ ᐅᒥᐊᕐᔪᐊᖏᑦ ᐱᓐᖏᖕᓇᖅᑐᓕᕆᔨᒃᑯᑦ, ᐅᑭᐅᖅᑕᖅᑐᖅ ᓄᓇᖏᓐᓄᑦ. 
 

“ᐱᔭᕆᐅᖅᓴᖃᑎᒋᓪᓗᒋᑦ ᑲᓇᑕᒥᐅᑕᐃᑦ ᐃᓗᐊᓃᑦᑐᒍᑦ ᐅᑭᐅᖅᑕᖅᑐᒥ ᐊᑐᖅᑕᐅᔭᕆᐅᖅᑐᖅ ᓯᓚᕐᔪᐊ ᑲᔾᔨᐊᓂ ᐅᒥᐊᕐᔪᐊᒃᑯᑦ ᓄᐊᑦ 

ᐊᒥᐊᓕᒐᒥ ᐅᓇ ᖃᓄᐃᓕᐅᕈᑕᐅᓚᐅᖅᑐᖅ ᐱᐅᓯᕚᓪᓕᕐᑎᑦᑎᔪᖅ ᐊᕙᑖᓂᑦ ᐊᐅᓚᑦᑕᕆᐊᖃᖅᑐᑦ ᐊᒻᒪᓗ ᐅᓇᑕᐅᑎᓕᕆᑎᓪᓗᑕ 

ᐊᔪᖏᑦᑕᕆᐊᖃᖅᑐᓂᒃ. ᕼᐄᓕ ᐃᑲᔪᓚᐅᖅᐳᖅ ᐃᒪᕕᖕᒥ ᖃᐅᔨᓴᐃᔪᓂᒃ ᑭᒡᓕᓯᓐᓂᐊᖅᑐᑦ ᖃᐅᔨᓴᖅᑎᒻᒪᕆᖕᓂᑦ ᓄᓇᖃᑎᒌᖕᓂᑦ ᑕᐃᑲᓂ 

ᐃᒫᓃᑎᓪᓗᑕ ᐱᒻᒪᕆᐅᓚᐅᖅᑐᖅ ᐊᖏᔪᒥᒃ ᐅᑭᐅᖅᑕᖅᑐᖅ ᓄᓇᖏᓐᓂ.”  

ᔪᓇᐃᑎᑦ ᓯᑕᐃᑦᔅ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐅᓇᑕᖅᑎᑦ ᑳᓪ ᓱᑦᔾ 

 

 

- 30 -  

ᑐᑭᓯᒋᐊᑲᓐᓂᕈᓐᓇᖅᑐᑎᑦ ᐅᕙᖓᑦ: 

ᐅᓕᕕᐊ ᒥᒃᒪᑭᓐ     
ᒪᓕᒐᓕᐅᕐᕕᖕᒥ ᑐᓴᒐᒃᓴᓕᕆᔨᒃᑯᑦ  
ᑎᑎᕋᕐᕕᖓ ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 
ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ   
343-571-9193  
Olivia.Mcmackin@dfo-mpo.gc.ca  

ᑐᓴᒐᒃᓴᓕᕆᔨᒃᑯᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
613-990-7537 
Media.xncr@dfo-mpo.gc.ca 

 

ᖃᕆᓴᐅᔭᒃᑯᑦ ᐊᑦᑕᑕᐅᑎᖏᑦᑎᒍᑦ 
• ᒪᓕᒡᓗᒋᑦ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ  ᐅᖃᓗᕋᐅᔭᕐᕕᒃ ,  ᐱᖃᓐᓇᕇᕕᒃ ,  ᐊᔾᔨᓕᐅᕈᑎᖓ ᐊᒻᒪᓗ ᖃᕆᓴᐅᔭᒃᑯᑦ 

ᑕᕐᕆᔭᐅᑎᑦ . 

mailto:Olivia.Mcmackin@dfo-mpo.gc.ca
mailto:Media.xncr@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
https://www.youtube.com/user/CCGrecruitmentGCC

